
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ԹԻՎ CAM 1024 01 C ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	11.07.2024թ.

	
	N 1111/36783-24

	Հայաստանի Հանրապետության և Զարգացման ֆրանսիական գործակալության միջև թիվ CAM 1024 01 վարկային համաձայնագիրը այսուհետ՝ Համաձայնագիր ստորագրվել է 2024 թվականի հունիսի 26-ին:
Համաձայնագրով նախատեսվում է Հայաստանին տրամադրել 75.000.000 եվրո բյուջետային աջակցության վարկ:
Վարկային միջոցներն ուղղվելու են Հայաստանի կառավարությանը՝ հանրային ծառայությունների արդյունավետությունն ու կայունությունը և մասնավոր ներդրումների զարգացումը բարելավելուն՝ կայուն և ներառական զարգացում ու բնակչության համար կյանքի առավել բարձր որակ ապահովելու համար:
Ծրագիրը կազմված է երեք հիմնական բաղադրիչներից՝ 1 հանրային ֆինանսների կառավարման համակարգի բարելավում, 2 պետական արժեթղթերի թողարկման և կառավարման շրջանակի ու փողի շուկաների ենթակառուցվածքի ամրապնդում և 3) ձեռնարկատիրական գործունեության ֆինանսավորման նոր գործիքների մշակում և առավել թափանցիկ կառավարման ապահովում։ 
[bookmark: _Toc76486940][bookmark: _Toc109817746][bookmark: _Toc111005246][bookmark: _Toc111005466][bookmark: _Toc165989467][bookmark: _Toc165989685]Համաձայնագիրն ուժի մեջ է մտնում 18-րդ կետով սահմանված կարգով.
18.Գործողության ժամկետը
Սույն Համաձայնագիրն ուժի մեջ է մտնում այն ամսաթվին, երբ Գործակալությունը Վարկառուից ստանում է IV հավելվածի (Նախապայմանները) II մասի (բ) (iii) պարբերությունում նշված ծանուցումը և լիարժեք ուժի ու գործողության մեջ է մնում, մինչև Համաձայնագրով վճարման ենթակա բոլոր գումարները վճարվեն: Գործակալությունը Վարկառուին տեղեկացնում է սույն ծանուցումն ստանալու օրվա մասին:
Հաշվի առնելով վերոնշյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից սույն վարկային համաձայնագրի վավերացումը կամ հաստատումը նպատակահարմար է։ 

	Ընդունվել է ի գիտություն:

	2. Արդարադատության նախարարություն
	12.07.2024թ.

	
	N //27312-2024

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող դրույթ: Մանավորապես, Համաձայնագրի 15-րդ մասի 15.10 կետով սահմանվում է, որ սույն Համաձայնագրի շրջանակներում ցանկացած պահանջի վաղեմության ժամկետը տասը (10) տարի է, բացառությամբ սույն Համաձայնագրով վճարման ենթակա տոկոսների առնչությամբ ցանկացած պահանջի։ 
Քաղաքացիական օրենսգրքի 332-րդ հոդվածի համաձայն՝ հայցային վաղեմության ընդհանուր ժամկետը երեք տարի է, իսկ 333-րդ հոդվածի 1-ին մասի համաձայն՝ պահանջների որոշ տեսակների համար օրենքով կարող են սահմանվել հայցային վաղեմության ընդհանուր ժամկետի համեմատությամբ կրճատ կամ ավելի երկար հատուկ ժամկետներ: 
Քաղաքացիական օրենսգրքի 334-րդ հոդվածի 1-ին մասի համաձայն՝ հայցային վաղեմության ժամկետները և դրանց հաշվարկման կարգը սահմանվում են օրենքով և չեն կարող փոփոխվել կողմերի համաձայնությամբ: 
Հաշվի առնելով այն հանգամանքը, որ Համաձայնագրի 15-րդ մասի 15.10 կետով սահմանված ժամկետը վերաբերում է պահանջների բոլոր տեսակներին, բացառությամբ վճարման ենթակա տոկոսների առնչությամբ պահանջին, սույն դրույթը հակասում է Քաղաքացիական օրենսգրքին։ 
Ելնելով վերոնշյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	30.07.2024թ.

	
	N Ն/5-2/12951-2024


	2024թ. հունիսի 26-ին ստորագրված՝ «Հայաստանի Հանրապետության (այսուհետ՝ Վարկառու) ու Զարգացման ֆրանսիական գործակալության (այսուհետ՝ Վարկատու) միջև թիվ CAM 1024 01 C վարկային համաձայնագրի» (այսուհետ՝ Համաձայնագիր) համաձայն՝ Վարկատուն համաձայնում է Վարկառուին տրամադրել բյուջետային աջակցություն՝ հետևյալ պայմաններով և դրույթներով.
· վարկի գումար՝ 75 մլն եվրո,
· վարկի գումարը տրամադրվելու է մեկ մասհանման հայտով,
· մասհանման վերջնաժամկետ` 26.06.2025թ.,
· տոկոսադրույք` մասհանման ժամանակ Վարկառուն կարող է ընտրել լողացող կամ ֆիքսված տոկոսադրույք 
· Լողացող տոկասադրույք, որը հավասար է 6-ամսյա EURIBOR (կամ դրա անհնարինության դեպքում համապատասխան կողմնորոշիչ տոկոսադրույք) գումարած 0.5% մարժա, որը ֆիքսված է պայմանագրում: Հաշվի առնելով 05.07.2024թ. ձևավորված  6-ամսյա EURIBOR-ի տոկոսադրույքը՝ 3.678%, վարկի լողացող տոկոսադրույքը կկազի 4.178%:
· Ֆիքսված տոկոսադրույք, որը հավասար է պայմանագրում ֆիքսված կողմնորոշիչ տոկոսադրույք՝ 3.23% ավելացրած/պակասեցրած ինդեքսային դրույքաչափի տատանում` 10 տարի ժամկետայնությամբ ֆրանսիական գանձապետական պարտատոմսերի՝ համաձայնագրում ֆիքսված 3.15% տոկոսադրույքի և Վարկատուի կողմից մասհանման հայտի ստացման ամսաթվին ձևավորված տոկոսադրույքի միջև: Ֆիքսված տոկոսադրույքը չի կարող պակաս լինել 0.25%-ից: 
· Վարկառուն կարող է ցանկացած պահի լողացող տոկոսադրույքը վերափոխել ֆիքսվածի՝ առանց որևէ լրացուցիչ վճարի, որը կդառնա անփոփոխ մինչը համաձայնագրի ավարտը, 
· պարտավորության վճար` տարեկան 0.5%, որը հաշվարկվում է վարկի չմասհանված գումարի նկատմամբ` սկսած վարկի ստորագրման ամսաթվից 6 ամիս հետո,
· միանվագ կոմիսիոն վճար` վարկի գումարի 0.5%-ի չափով, որը պետք է վճարվի նախքան մասհանումը, վարկի ստորագրման ամսաթվից 4 ամսվա ընթացքում,
· չեղարկման վճար` վարկի չեղարկված գումարի 2.5%,
· տույժ ժամկետանց վճարումների գծով` տվյալ ժամանակահատվածի համար կիրառելի տոկոսադրույքին գումարած 3.5% սպրեդ` հաշվարկվում է վճարման ենթակա օրվանից մինչև փաստացի վճարման ամսաթիվը,
· Վարկատուի կողմից կրած մի շարք ծախսերի փոխհատուցում կամ ուղղակի վճարում, այդ թվում` սույն Համաձայնագրի կամ սույն Համաձայնագրին առնչվող ցանկացած այլ փաստաթղթի բանակցությունների, նախապատրաստման և ստորագրման (ներառյալ` ցանկացած իրավաբանական կարծիք) և ստորագրման ամսաթվից հետո ցանկացած այլ Ֆինանսական փաստաթղթի առնչությամբ,
· մայր գումարի մարման ժամկետ՝ 20 տարի, արտոնյալ ժամկետ՝ 5 տարի,
· մայր գումարը ենթակա է մարման 30 հավասարաչափ կիսամյակային վճարումներով` սկսած 2029թ. սեպտեմբերի 15-ից մինչև 2044թ. մարտի 15-ը,
· վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա մարտի 15-ին և սեպտեմբերի 15-ին:
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	09.07.2024թ.

	
	N ԳՍ//21800-2024

	Հայտնում ենք, որ «Հայաստանի Հանրապետության և Զարգացման ֆրանսիական գործակալության միջև թիվ CAM 1024 01 C վարկային համաձայնագրի» նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

